Samantekt máls
Friðun æðplantna, mosa og fléttna

Árið 2009 var Náttúruverndaráætlun 2009-2013 samþykkt á Alþingi. Meðal tegunda lífvera sem nauðsynlegt var talið að vernda voru 24 tegundir æðplantna, 45 tegundir mosa og 90 tegundir fléttna. Við friðunina öðlast umræddar tegundir formlega vernd. Vernd þeirra er mikilvæg í ljósi þess að hún er þáttur í því að viðhalda líffræðilegri fjölbreytni í náttúru landsins. Í verndinni felst m.a. að Umhverfisstofnun mun hafa eftirlit með tegundunum og Náttúrufræðistofnun mun bera ábyrgð á vöktun þeirra. Þar sem friðunin er á landsvísu þá skapast tækifæri til að tryggja, með því að sýna sérstaka aðgát, að umræddum tegundum, þar sem bússvæði þeirra er að finna, verði ekki raskað við umferð almennings eða við ýmis konar framkvæmdir.
Auglýsingin var birt í Samráðsgátt stjórnvalda 17. september 2021 og lauk samráði 1. október 2021. Ein umsögn barst í Samráðsgáttina og ekki var gerð athugasemd við auglýsinguna. Að samráði loknu fór umhverfis- og auðlindaráðuneytið efnislega yfir auglýsinguna og eftir þá yfirferð var gerð breyting á orðalagi 6. greinar auglýsingarinnar. Undirritaða auglýsingu má finn á vef Stjórnartíðinda.
Við birtingu auglýsingar um friðun æðplantna, mosa og fléttna fellur úr gildi auglýsing nr. 184/1978 um friðlýsingu nokkurra plöntutegunda.  
